
ᖃᓪᓗᓈᑎᑐᑦ ᐃᓕᓐᓂᐊᑐᑦ ᐱᓇᓱᐊᕋᑦᓴᖓ   

ᐃᓘᓐᓈᓄᐊᖓᔪᖅ ᐋᕐᕿᓱᕐᓯᒪᔪᖅ
*ᖃᐅᔨᒍᒪᒍᕕᑦ ᐊᑦᔨᒌᓐᖏᑐᓂᒃ ᐱᓇᓱᐊᕐᓂᐅᒍᓐᓇᑐᓂᒃ ᐱᑦᔪᑎᖃᕐᓱᑎᒃ ᓱᓪᓕᑕᐅᓂᖓᓂᒃ ᐱᓇᓱᐊᕋᑦᓴᐅᑉ, ᖃᐅᔨᒋᐊᕐᕕᖃᕐᓗᑎᑦ ᐊᓪᓚᖁᑎᒥᒃ ᐊᑎᓕᒻᒥᒃ  3_activity_description_elementary.

- ᐱᓇᓱᐊᕋᑦᓴᐅᑉ ᐊᑎᖓ:
	 ᐅᓂᒃᑳᑐᐊᖅ ᐃᓄᐃᑦ ᐅᓂᒃᑳᒍᓯᖓᑎᒍᑦ

- ᐅᖄᔭᐅᔪᖅ:
	 ᐱᐅᓯᑐᖃᕐᑎᒎᕐᑐᑦ  ᐃᓄᐃᑦ ᓄᓇᕕᒻᒥᐅᑦ ᐅᓂᒃᑳᑐᐊᖏᑦ ᐅᓂᒃᑲᐅᓯᖏᓪᓗ

- ᓇᓪᓕᐊᒎᕐᒪ¯ᑦ:
	 ᐅᖃᐅᓰᑦ

- ᓱᓇᓪᓗᑑᒻᒪ¯ᑦ ᐱᓇᓱᐊᕐᑕᐅᔪᖅ:
	 ᖃᓪᓗᓈᑎᑑᕐᑐᓂᒃ ᐅᓂᒃᑳᓕᐅᕐᓃᑦ ᐅᕝᕙᓘᓐᓃᑦ ᖃᓪᓗᓈᑎᑐᑦ ᐅᖃᐅᓯᐅᑉ ᐁᑉᐱᐅᑕᐅᓂᖓ

- ᐃᓕᓐᓂᐊᑎᑕᐅᔪᑦᓴᒫᑦ:
	 ᐳᒃᑭᓂᕐᓴᒥ ᐃᓕᓐᓂᐊᑏᑦ; 1-ᒦᑦᑐᑦ, 2-ᒦᑦᑐᑦ 3-ᒦᑦᑐᓗ.

- ᐱᓇᓱᐊᕋᑦᓴᐅᑉ ᓯᕕᑐᓂᖓ ᒥᑦᓴᐅᓵᕐᓱᒍ: 
	 ᐊᑕᐅᓯᕐᒥᑦ ᐱᖓᓱᓄᑦ ᐃᓕᓐᓂᐊᑎᑕᐅᖃᑦᑕᓗᑎᒃ ᐃᑲᐅᕐᓂᑐᕐᑐᓂ ᑕᒫᑦ

- ᐱᓇᓱᐊᕋᑦᓴᖅ ᓀᓈᕐᓯᒪᔪᖅ:
	 ᐃᓕᓐᓂᐊᑏᑦ ᙯᕐᖁᔭᐅᕗᑦ ᐃᓕᓐᓂᐊᕆᐊᕐᑐᓗᑎᒃ ᐱᐅᓯᑐᖃᕐᑎᒎᕐᓱᑎᒃ ᐃᓄᐃᑦ ᐅᓂᒃᑲᐅᓯᖏᓐᓂᒃ ᐅᓂᒃᑳᑐᐊᖏᓐᓂᓗ. ᐃᓕᓐᓂᐊᑎᑦᓯᔨ 		
	ᓇᓪᓕᑳᕐᑕᒥᓂᒃ ᐊᑐᐊᕐᓯᓗᓂ ᐃᓕᓐᓂᐊᑎᓄᑦ ᐃᑭᑦᑐᓂᒃ ᐅᓂᒃᑲᐅᓯᑐᖃᕐᓂᒃ ᐊᓪᓚᖁᑎᒃᑯᕕᒻᒦᑐᓂᒃ ᐅᕙᓂ: unikkaangualaurtaa. ᐅᓂᒃᑳᑐᖅ 		
	ᑲᔪᓯᑯᑖᑐᐃᓐᓇᓂᐊᕐᒪᑦ ᐅᓂᒃᑳᑕᕐᒥᓂᒃ ᑐᑭᓯᒪᔭᐅᑎᑦᓯᓯᐊᕋᓱᐊᕐᓗᓂᓗ, ᐱᐅᓂᕐᓴᖁᑎᒋᔭᐅᔪᖅ ᐃᓕᓐᓂᐊᑎᑦᓯᔨ ᐊᑐᐊᕐᓯᐸᑦ ᐃᓕᓐᓂᐊᑎᓂᒃ 		
	ᐊᑐᐊᕐᓯ¯ᖁᔨᒍᓐᓀᓗᓂ. (ᓇᓪᓕᑳᕐᑕᐅᓲᑦ ᐅᓂᒃᑳᑐᐊᑦ ᒪᓕᑦᓱᑎᒃ ᐃᓕᓐᓂᐊᑐᑦ ᐊᕐᕌᒍᖏᓐᓂᒃ ᖃᓄᓪᓗᐊᑎᒋᓪᓗ ᐃᓕᓯᒪᓂᖏᓐᓂᒃ.)

	 ᑌᒪ, ᐃᓕᓐᓂᐊᑏᑦ ᐃᓱᒪᒋᓐᖑᐊᑕᕐᒥᓂᒃ ᐊᓪᓚᓂᐊᓕᕐᒪᑕ ᓇᒻᒥᓂᕐᒥᓂᒃ ᐅᓂᒃᑳᑐᐊᕐᒥᓂᒃ ᐃᓄᐃᑦ ᐅᓂᒃᑲᐅᓯᖓᑎᒎᕐᑎᓗᒍ. ᓄᑲᕐᓰᑦ ᐃᓕᓐᓂᐊᑏᑦ 	
	ᐅᕝᕙᓘᓐᓃᑦ ᖃᓪᓗᓈᑎᑐᑦ ᐅᖃᐅᓯᕐᒥᒃ ᐃᓕᓐᓂᐊᑐᑦ ᐁᑉᐱᐅᑎᐅᑎᓪᓗᒍ ᐱᕕᓈᕐᓯᒪᓛᕋᓗᐊᕐᑎᓗᒋᑦ ᐊᓪᓚᓗᑎᒃ ᐃᑭᑦᑐᓂᒃ ᐊᑐᐊᕋᑦᓴᓂᒃ 		
	(ᒥᑭᔪᒥᒃ ᐅᖃᐅᓯᖃᕐᕕᒥᒃ), ᐊᖓᔪᑦᓰᑦ ᐃᓕᓐᓂᐊᑏᑦ ᐅᕝᕙᓘᓐᓃᑦ ᖃᓪᓗᓈᑎᑐᑦ ᐅᖃᐅᓯᕐᒥᒃ ᐃᓕᑦᓯᓯᒪᓂᕐᓴᐅᓕᕐᑐᑦ ᓂᕆᐅᕝᕕᖃᕐᕕᐅᓛᕐᑎᓗᒋᑦ 		
	ᐱᕙᓪᓖᒋᐊᕐᓂᖏᓐᓂᒃ ᖃᓪᓗᓈᑎᑐᑦ ᐊᓪᓚᒍᓐᓇᓂᕆᓕᕐᑕᒥᓐᓂᒃ. 

- ᐊᓪᓚᓯᒪᒍᓰᑦ ᐊᑐᕐᑕᐅᓛᕐᓂᐊᑐᑦ: 
	 ᐃᑭᑦᑐᐃᑦ ᐅᓂᒃᑲᐅᓯᑐᙯᑦ ᕿᒻᒪᕆᑦᔪᑎᐅᓲᕕᓃᑦ ᐅᓂᒃᑳᑕᐅᑦᓱᑎᒃ ᓯᑯᑦᓴᔭᒨᔭᕐᑕᐅᓱᑎᓗ ᐊᓪᓚᖁᑎᒃᑯᕕᒻᒦᑐᑦ ᐅᕙᓂ:  unikkaangualaurtaa 		
	ᑐᓴᕐᑕᐅᑎᑕᐅᓛᕐᓂᐊᑐᑦ ᐃᓕᓐᓂᐊᑎᓄᑦ.

- ᐃᓗᕐᕈᓯᕐᒧᐊᖓᔪᑦ ᖃᐅᔨᒋᐊᕐᕕᐅᒍᓐᓇᑐᑦ:
	 ᐃᓗᓕᖏᑦ ᐊᑐᕐᑐᕆᔭᐅᔪᑦ ᐅᓂᒃᑲᐅᓰᑦ ᕿᒻᒪᕆᑦᔪᑎᓕᐊᖑᓲᒍᓂᕕᓂᖏᓐᓄᑦ ᑌᑦᓱᒪᓂᑕᒻᒪᕆᐅᑎᓪᓗᒋᑦ ᐊᒻᒪᓗ ᐃᓅᖃᑎᒌᑦᑐᑎᒍᑦ 			 
	ᐃᓗᕐᕈᓯᖓᑎᒎᕐᑎᓗᒋᑦ. ᐃᓕᓐᓂᐊᑎᑦᓯᔨ ᙯᕐᖁᔭᐅᒐᔭᕐᑐᖅ ᐊᑐᐊᕐᓯᖁᔭᐅᓗᓂ ᓀᓈᕐᓯᒪᔪᒥᒃ ᖃᐅᔨᑎᑦᓯᓗᓂᓗ ᐃᓕᓐᓂᐊᑎᓂᒃ ᓱᓇᓂᒃ 		
	ᐃᓱᒪᒋᔭᖃᕐᒪ¯ᒻᒥ ᐊᑐᕐᑐᕆᔭᒥᓂᒃ ᒪᓕᓪᓗᓂ ᐃᓕᓐᓂᐊᑏᑦ ᐊᕐᕌᒍᖏᓐᓂᒃ ᐃᓕᓐᓂᐊᓯᒪᓂᖏᓐᓂᓗ. 
	 (1_language_summary)



- ᐅᖄᖃᑎᒌᓐᓂᐅᓛᕐᑐᖅ: 
	 ᐃᓚᐅᔪᓕᒫᑦ ᐅᖄᖃᑎᒌᖃᑦᑕᓛᕐᓂᐊᑐᑦ, ᑭᓯᐊᓂ ᐊᓪᓚᑕᖏᑦ ᓴᕐᕿᓚᕿᓛᕐᓱᑎᒃ ᐃᒻᒥᑯᐊᕐᑎᑐᑦ ᐱᓇᓱᐊᕈᓯᖏᓐᓂᑦ ᐱᔪᓂᑦ. ᐅᓂᒃᑲᐅᓯᑐᙯᑦ 		
	ᐊᑐᐊᕐᑕᐅᓛᕐᓂᐊᑐᑦ ᐃᒻᒥᒎᕐᑎᑐᓂ; ᐃᓕᓐᓂᐊᑎᑦᓯᔨ ᐊᑐᐊᕐᓯᖃᑦᑕᓛᕐᓂᐊᑐᖅ ᐅᓂᒃᑲᐅᓯᑐᖃᕐᓂᒃ ᐃᓕᓐᓂᐊᑎᓄᑦ (ᐃᓕᓐᓂᐊᑏᑦ ᒪᓕᒍᓐᓇᑎᓪᓗᒋᑦ 		
	ᓯᑯᑦᓴᔭᑎᒍᑦ).

- ᐃᓱᒪᒋᔦᑦ: 
	 ᓇᓪᓕᑳᕐᑕᖓ ᐃᓕᓐᓂᐊᑎᑦᓯᔨᐅᑉ. ᐆᑦᑑᑎᒋᓗᒍ, ᐃᓕᓐᓂᐊᑎᑦᓯᔨ ᐃᑉᐱᒋᔭᐅᖁᔨᓗᐊᓐᖑᐊᒍᓐᓇᑐᖅ ᐊᓪᓚᒍᓯᓕᐅᕐᓂᒧᑦ ᐊᑐᐊᒐᓕᐅᕐᓂᒧᓪᓗ 		
	ᐃᓱᒪᑖᕕᓂᕐᓂᒃ ᑕᑯᓐᓇᑕᐅᔪᓂᒃ ᐃᓕᓐᓂᐊᕕᐅᑉ ᐃᓗᐊᓂ ᐱᓇᓱᐊᕋᑦᓴᖅ ᐱᓇᓱᐊᕐᑕᐅᓕᕐᑎᓗᒍ (ᑐᑭᒧᐃᒍᓗᑐᐃᓐᓇᖅ, ᐅᖄᔭᐅᔪᑦ 			 
	ᑐᑭᖃᕐᑎᑕᐅᓂᖏᑦ, ᐊᓯᖏᓪᓗ).

ᖃᓪᓗᓈᑎᑑᕐᑐᓂᒃ ᐊᑐᐊᒐᓕᐅᕐᓃᑦ:

ᐱᔪᓐᓇᑕᐅᒋᐊᓖᑦ:

1) ᐊᑐᐊᕐᓯᓗᑎᒃ ᑐᓵᓗᑎᓗ ᐊᑐᐊᕋᑦᓴᓂᒃ, ᑐᓵᔭᐅᒍᒪᔪᒻᒪᕆᓐᓂᒃ ᖃᐅᔨᒪᔭᐅᒋᐊᓕᓐᓂᓗ ᐊᓪᓚᖁᑎᓂᒃ.
2) ᐊᓪᓚᓗᑎᒃ ᓇᒻᒥᓂᕐᒥᓂᒃ ᐊᓪᓚᒍᓯᕐᒥᓂᒃ ᐊᑐᕐᓗᑎᒃ, ᐅᓂᒃᑳᑐᓂᒃ ᖃᐅᔨᒪᔭᐅᒋᐊᓕᓐᓂᓗ ᐊᓪᓚᖁᑎᓂᒃ.
3) ᐅᖃᐅᓯᕐᒥᒃ ᐊᑐᕐᓗᑎᒃ ᑐᓴᐅᒪᖃᑎᒌᒍᑎᒋᓗᒍ ᐃᓕᓐᓂᐊᕈᑎᒋᓗᒍᓗ.

ᐃᑉᐱᒋᔭᐅᓗᐊᓐᖑᐊᕆᐊᓖᑦ ᑐᕌᕐᓂᖃᕐᑎᑕᐅᑦᓱᑎᒃ ᐱᔪᓐᓇᓂᕐᓂᒃ:

ᓯᕗᓪᓕᐹᖅ ᐱᔪᓐᓇᓂᖅ:
•	ᑐᑭᓕᐅᕆᖃᑦᑕᓗᑎᒃ ᐊᑐᕐᓗᑎᒃ ᓈᒻᒪᓈᕐᓱᑎᒃ ᐊᑐᐊᕐᓯᒍᓯᐅᒋᐊᓕᓐᓂᒃ.
•	ᐊᑐᕈᓐᓇᓗᑎᒃ ᑭᐅᒍᓯᐅᒋᐊᓕᓐᓂᒃ ᐊᑐᐊᕐᓯᓕᑐᐊᕈᑎᒃ ᑐᓵᓕᑐᐊᕈᑎᓪᓗ ᐊᑐᐊᕐᑕᐅᔪᒥᒃ, ᑐᓵᔭᐅᒍᒪᔪᒻᒪᕆᓐᓂᒃ ᖃᐅᔨᒪᔭᐅᒋᐊᓕᓐᓂᓗ 
ᐊᓪᓚᖁᑎᓂᒃ.
•	ᐃᓂᕐᓯᒍᓐᓇᓗᑎᒃ ᓇᒻᒥᓂᖅ ᖃᓄᖅ ᑕᑯᓐᓇᒪ¯ᕐᒥᒃ ᓄᓇᕐᔪᐊᒥᒃ ᐊᕐᖁᑎᒋᓗᒍ ᐊᑐᐊᕐᓯᓂᖅ ᑐᓵᓂᕐᓗ ᐊᑐᐊᕐᑕᐅᔪᒥᒃ, ᑐᓵᔭᐅᒍᒪᔪᒻᒪᕆᓐᓂᒃ 		
	ᖃᐅᔨᒪᔭᐅᒋᐊᓕᓐᓂᓗ ᐊᓪᓚᖁᑎᓂᒃ.

ᑐᖓᓕᐊ ᐱᔪᓐᓇᓂᖅ:
•	ᑲᑎᑎᑦᓯᒍᓐᓇᓗᑎᒃ ᖃᐅᔨᒪᐅᓯᕐᒥᓂᒃ ᓇᒻᒥᓂᖅ ᐊᓪᓚᓗᒍ.
•	ᒪᓕᒍᓐᓇᓗᑎᒃ ᐊᓪᓚᒍᓯᐅᒋᐊᓕᓐᓂᒃ ᐊᓪᓚᓕᑐᐊᕈᑎᒃ.
•	ᐊᓪᓚᒍᓯᕐᒥᒃ ᐊᑐᕈᓐᓇᓗᑎᒃ ᑐᓴᐅᒪᖃᑎᒌᒍᑎᒋᓗᒍ ᐊᒻᒪᓗ ᐊᓪᓚᑕᕐᒥᓂᒃ ᑐᑭᓕᐅᕆᓕᕈᑎᒃ.

ᐱᖓᔪᐊ ᐱᔪᓐᓇᓂᖅ :
•	ᐅᖄᒍᓐᓇᓗᑎᒃ ᑐᓴᐅᒪᖃᑎᒌᒍᑎᒋᓗᒍ ᖃᐅᔨᒪᔭᐅᒋᐊᓕᓐᓂᒃ, ᖃᐅᔨᓯᒪᓕᕐᑕᒥᓐᓂᒃ ᐃᓱᒪᒋᔭᕐᒥᓂᓪᓗ.
•	ᐅᖄᒍᓐᓇᓗᑎᒃ ᐃᓕᓐᓂᐊᕈᑎᒋᓗᒍ ᐃᓱᒪᒍᑎᒋᓗᒍᓗ.

ᓇᐅᑦᓯᑐᕐᓂᐅᒋᐊᓖᑦ:

ᓇᐅᑦᓯᑐᕐᓂᖅ ᓯᕗᓪᓕᐹᒦᑦᑐᓂᒃ ᐱᔪᓐᓇᓂᕐᓂᒃ:
•	ᐱᕙᓪᓕᐊᓗᓂ ᐊᑐᕐᓗᓂᓗ ᐱᓇᓱᐊᕈᓐᓇᑕᕐᒥᓂᒃ ᑐᑭᓕᐅᕆᓂᕐᒧᑦ ᐋᕐᕿᓯᒪᐅᑎᓂᒃ (1-ᒦᑦᑐᒥ). / ᐱᕙᓪᓕᐊᓗᓂ ᐊᑐᐊᕐᓯᓂᕐᒧᑦ 		
		 ᐋᕐᕿᓯᒪᐅᑎᐅᖁᔭᐅᔪᓂᒃ ᑐᑭᓕᐅᕆᓂᖓ ᐊᕕᑦᑐᕆᐊᖃᑐᐊᕐᐸᑦ (2-ᒦᑦᑐᒥ). / ᐊᑐᕐᓗᓂ ᓈᒻᒪᑐᓂᒃ ᐊᑐᐊᕐᓯᒍᓯᐅᒋᐊᓕᓐᓂᒃ 
ᓴᕐᕿᑎᑦᓯᒍᑎᒋᓗᒍ 			   ᑐᑭᒋᔭᐅᔪᒥᒃ ᐅᖄᔭᐅᓪᓗᑯᐊᐱᑦᑐᒥ (3-ᒦᑦᑐᒥ).
•	ᓇᓗᓀᕐᓯᕙᓪᓕᐊᓗᓂ ᓴᐳᑦᔨᓯᒪᓗᓂᓗ ᐊᑦᔨᒌᓐᖏᑐᓂᒃ ᑐᑭᓯᒪᔭᐅᒍᓯᕐᓂᒃ ᑖᑦᓱᒥᖓᑦᓭᓇᖅ ᐅᖄᑦᓱᑎᒃ (1-ᒦᑦᑐᒥ). / ᓇᓗᓀᕐᓯᓯᐊᕋᓱᐊᕐᓗᓂ 	
		 ᓇᒻᒥᓂᕐᒥᓂᒃ ᑐᑭᓕᐊᕕᓂᕐᒥᓂᒃ ᐊᓯᒥᑕᓗ ᑐᑭᓕᐊᕕᓂᖏᓐᓂᒃ ᑭᐅᒪᖃᑦᑕᐅᑎᓂᒃᑯᑦ (2-ᒦᑦᑐᒥ). / ᑭᐅᒍᓐᓇᓯᕙᓪᓕᐊᓗᓂ 			
		 ᑐᑭᓯᓐᓇᓕᕐᑎᒍᓯᕕᓂᖏᓐᓂᒃ ᐱᓇᓱᐊᖃᑎᒥᑦᑕ (3-ᒦᑦᑐᒥ).
•	ᓇᓗᓀᕐᓯᕙᓪᓕᐊᓗᓂ ᐃᓚᖏᓐᓂᒃ ᓴᓇᒻᒪᓂᒃ ᖃᓄᐃᓕᖓᐅᓯᕐᓂᓗ ᐅᖄᔭᐅᔪᒥ (1-ᒦᑦᑐᒥ). / ᓇᓗᓀᕐᓯᓗᓂ ᐃᓚᖏᓐᓂᒃ ᓴᓇᒻᒪᓂᒃ 		
		 ᖃᓄᐃᓕᖓᐅᓯᕐᓂᓗ ᐃᓕᑕᕆᔭᐅᑦᓱᓂ ᐅᖄᔭᐅᔪᒥ ᑐᑭᓯᑎᑦᓯᓗᓂᓗ ᖃᓄᖅ ᐃᑲᔪᕐᓯᒪ¯ᑦ ᑐᑭᓕᐅᕐᑕᐅᓂᕕᓂᖓᓂᒃ (2-ᒦᑦᑐᒥ). / 		
		 ᓱᖏᐅᑎᕙᓪᓕᐊᓗᓂ ᐃᓚᖏᓐᓄᑦ ᐃᓕᑕᕐᓇᓱᑎᒃ ᓴᓇᒻᒪᓄᑦ ᖃᓂᐃᓕᖓᐅᓯᕐᓂᓗ ᐊᑐᐊᕐᓯᔪᕕᓂᐅᑦᓱᓂ ᓇᒻᒥᓂᖅ ᐊᓪᓚᑕᕕᓂᕐᒥᓂᒃ 
(3-ᒦᑦᑐᒥ).

ᓇᐅᑦᓯᑐᕐᓂᖅ ᑐᖓᓕᐊᓃᑦᑐᓂᒃ ᐱᔪᓐᓇᓂᕐᓂᒃ:
•	ᐊᑐᕈᓐᓇᓗᓂ ᓇᓗᓀᒃᑯᑕᕐᓂᒃ ᐅᖄᒍᓯᐅᒐᑎᒃ, ᐊᓪᓚᖑᐊᕐᓯᒪᔪᓂᒃ ᐊᒻᒪᓗ ᐅᖃᐅᓯᕐᓂᒃ ᑐᓴᐅᒪᖃᑎᒌᒍᑎᒋᓗᒍ ᑐᓵᑎᑕᕐᒥᓄᑦ (1-ᒦᑦᑐᒥ). / 		
	ᐃᓂᕐᓯᓗᓂ ᓇᒻᒥᓂᖅ ᐊᓪᓚᑕᕐᒥᓂᒃ ᐅᓂᒃᑳᓗᒍᓗ ᑐᓵᑎᑕᕐᒥᓄᑦ (2-ᒦᑦᑐᒥ) ᐊᒻᒪᓗ ᐅᓄᕐᓂᓴᐅᑎᓪᓗᒋᑦ ᑐᓵᔪᑦ (3-ᒦᑦᑐᒥ).
•	ᐊᑐᕐᓗᓂ ᐱᕕᓈᕐᓯᒪᔪᓂᒃ ᐱᕙᓪᓕᐊᒍᓯᕐᓂᒃ ᓈᒻᒪᓈᕐᓯᒪᓗᑎᒃ ᐊᓪᓚᒍᓯᐅᒋᐊᓕᓐᓂᒃ, ᐃᓚᐅᑎᓪᓗᒍ ᓱᓕᔪᒥᒃ ᐃᒻᒪᖃᐅᑦᓵᓃᑦ (1-ᒦᑦᑐᒥ). / 	
		 ᑐᓴᕐᑕᐅᑎᑦᓯᓗᓂ ᐅᖃᐅᓯᐅᑉ ᑐᑭᖓᓂᒃ ᐊᓪᓚᓂᒃᑯᑦ ᑕᑯᑎᑦᓯᓗᓂ ᑲᖐᓱᐊᑦᓴᐅᑎᒋᓂᕐᒥᒃ ᓈᒻᒪᓈᕐᓱᑎᒃ ᐊᓪᓚᒍᓯᐅᒋᐊᓕᓐᓂᒃ 
ᐊᓪᓚᓯᒪᓂᖏᑦᑕᓗ 			  ᐃᓂᓪᓚᖓᑦᓯᐊᒋᐊᖃᕐᓂᖏᓐᓂᒃ ᖃᐅᔨᒪᔭᐅᔪᑎᒍᑦ (2-ᒦᑦᑐᒥ). / ᓇᓗᓇᓐᖏᑐᓂᒃ ᐋᕐᖀᒋᐊᕐᓂᒧᑦ 
ᑕᒻᒪᓯᒪᔪᕐᓯᐅᓂᕐᒧᓗ ᑐᑭᑖᕈᓐᓇᓗᓂ (3-ᒦᑦᑐᒥ).
•	ᓱᖏᐅᑎᕙᓪᓕᐊᓗᓂ (1-ᒦᑦᑐᒥᒃ) (2-ᒦᑦᑐᒥᓪᓗ) ᐃᓱᒪᑖᕆᔭᐅᔪᕕᓂᕐᓂᒃ ᐃᓂᓪᓚᖓᐅᓯᓕᐊᕕᓂᕐᓂᓗ ᓄᐃᓚᕿᔪᕕᓂᐅᑦᓱᑎᒃ ᐊᑐᐊᕐᓯᓂᕐᒥᑦ/		
	ᑕᑯᓐᓇᓂᕐᒥᑦ ᖃᐅᔨᔭᐅᔪᕕᓂᕐᓂᑦ ᓇᒻᒥᓂᖅ ᐊᓪᓚᑕᕕᓂᕐᒥᑎᒍᑦ. / ᓈᒻᒪᓈᕐᑐᓂᒃ ᓇᓪᓕᑳᖃᑦᑕᓗᓂ ᐃᓂᓪᓚᖓᐅᓯᕐᓄᐊᖓᔪᓂᒃ 			 

	ᖃᓄᐃᓕᖓᐅᓯᕐᓄᐊᖓᔪᓂᓪᓗ ᓇᒻᒥᓂᖅ ᐊᓪᓚᑕᕕᓂᕐᒥᓂᒃ, ᑐᓵᔪᑦ ᐃᑉᐱᒋᓗᒋᑦ (3-ᒦᑦᑐᒥ). 
 

ᓇᐅᑦᓯᑐᕐᓂᖅ ᐱᖓᔪᐊᓃᑦᑐᓂᒃ ᐱᔪᓐᓇᓂᕐᓂᒃ:
•	ᐊᑐᖃᑦᑕᓗᓂ ᐅᖃᐅᓯᕐᒥᒃ/ᐅᖄᓂᕐᒥᒃ ᐊᕐᖁᑎᒋᓗᒍ ᕿᒥᕐᕈᓂᕐᒧᑦ, ᑐᓴᕐᑕᐅᑎᑦᓯᓂᕐᒧᑦ ᐱᕙᓪᓕᐊᓂᕐᒧᓗ ᐃᓱᒪᒋᔭᕐᓂᒃ, ᐃᑉᐱᒋᔭᐅᔪᓂᒃ 		
		 ᐃᓱᒪᒋᓐᖑᐊᑕᐅᔪᓂᕐᓗ (1, 2 ᐊᒻᒪᓗ 3-ᒦᑦᑐᒥ).
•	ᐆᑦᑐᕋᖃᑦᑕᓗᓂ ᓱᖏᐅᓯᓴᕐᓗᓂᓗ ᐅᖃᐅᓯᕐᓂᒃ ᐊᑐᕐᑕᐅᔪᕕᓂᕐᓂᒃ ᑐᓴᐅᒪᖃᑎᒌᒍᑕᐅᑦᓱᑎᒃ ᐃᓕᒃᑰᓱᑎᒃ ᐅᖄᔭᐅᔪᓂᒃ ᑐᓵᔪᓄᑦ (2 ᐊᒻᒪᓗ 	
		 3-ᒦᑦᑐᒥ).

ᐊᒥᓱᐃᓕᕿᖓᔪᓂᒃ ᐱᔪᓐᓇᓃᑦ: 

•	ᓴᓇᑐᔫᓗᓂ ᐱᓐᖑᐃᒍᓐᓇᓗᓂ.
•	ᐱᒋᐅᕐᓴᐸᓪᓗᓂ ᖃᕿᐊᕐᓯᓂᕐᒥᒃ.
•	ᐱᓀᓗᑕᕐᓂᖅ ᐋᕐᖀᕙᓪᓗᓂ.
•	ᐊᑐᕐᐸᓗᓂ ᖃᐅᔨᔭᕕᓂᕐᒥᓂᒃ.
•	ᑐᓴᐅᒪᖃᑎᒌᓐᓂᖃᕐᐸᓗᓂ ᓈᒻᒪᓈᕐᑐᑯᑦ.
•	ᑎᒍᓯᕙᓪᓗᓂ ᓱᕐᕃᒍᓐᓇᓱᑎᒃ ᐊᓪᓚᒍᓯᐅᒋᐊᓕᓐᓂᒃ.

ᖃᓪᓗᓈᑎᑐᑦ ᐅᖃᐅᓯᐅᑉ ᐁᑉᐱᐅᑕᐅᓂᖓ:

ᐱᔪᓐᓇᑕᐅᒋᐊᓖᑦ:

1) ᐅᖄᖃᑎᖃᕈᓐᓇᓗᓂ ᖃᓪᓗᓈᑎᑐᑦ.
2) ᑐᑭᓯᒋᐊᒃᑲᓂᕋᓱᐊᕐᓗᓂ ᐅᖄᔭᐅᔪᓂᒃ ᐊᓪᓚᑕᐅᔪᓂᓪᓗ ᐊᓪᓚᖁᑎᓂᒃ.

ᐃᑉᐱᒋᔭᐅᓗᐊᓐᖑᐊᕆᐊᓖᑦ ᑐᕌᕐᓂᖃᕐᑎᑕᐅᑦᓱᑎᒃ ᐱᔪᓐᓇᓂᕐᓂᒃ:

ᓯᕗᓪᓕᐹᖅ ᐱᔪᓐᓇᓂᖅ:
•	ᐃᓕᓐᓂᐊᑎ ᑭᐅᓲᖅ ᑐᓴᕋᑦᓴᓂᒃ ᐊᑐᕐᓱᓂ ᐋᕐᕿᓯᒪᐅᑎᓂᒃ.
•	ᐃᓕᓐᓂᐊᑎ ᐊᔪᐃᓐᓇᕋᓱᐊᓲᖅ ᑐᓴᕐᑕᐅᑎᑦᓯᓯᐊᕋᓱᐊᕐᓱᓂ ᐅᖄᔭᕐᒥᓂᒃ ᐊᑐᕐᓱᓂ ᐋᕐᕿᓯᒪᐅᑎᓂᒃ.
•	ᐃᓕᓐᓂᐊᑎ ᐅᖄᖃᑎᙯᓐᓇᓲᖅ ᐊᑐᕐᓱᓂ ᐋᕐᕿᓯᒪᐅᑎᓂᒃ.

ᑐᖓᓕᐊ ᐱᔪᓐᓇᓂᖅ:
•	ᐃᓕᓐᓂᐊᑎ ᐊᑐᐃᓐᓇᕈᕐᑎᑐᖅ ᑐᓵᓂᐊᓂᕐᒥᓂᒃ ᐊᑐᐊᕐᓯᓂᐊᕐᓂᒥᓂᓪᓗ ᐊᓪᓚᖁᑎᓂᒃ ᐊᑐᕐᓗᓂ ᐋᕐᕿᓯᒪᐅᑎᓂᒃ.
•	ᐃᓕᓐᓂᐊᑎ ᑐᑭᓯᔭᐅᑎᑦᓯᓯᐊᓲᖅ ᐅᖄᔭᕕᓂᕐᒥᓂᒃ ᐊᓪᓚᑕᕕᓂᕐᒥᓂᓪᓗ ᐊᑐᕐᓱᓂ ᐋᕐᕿᓯᒪᐅᑎᓂᒃ.
•	ᐃᓕᓐᓂᐊᑎ ᑐᑭᖃᑦᓯᐊᑐᓂᒃ ᐱᓇᓱᐊᓲᖅ ᐊᑐᕐᓱᓂ ᐋᕐᕿᓯᒪᐅᑎᓂᒃ.

ᓇᐅᑦᓯᑐᕐᓂᐅᒋᐊᓕᒃ:

ᓇᐅᑦᓯᑐᕐᓂᖅ ᓯᕗᓪᓕᐹᒦᑦᑐᓂᒃ ᐱᔪᓐᓇᓂᕐᓂᒃ:
•	ᐅᖃᐅᓯᐅᑉ ᑐᑭᓯᓐᓇᑑᑉ ᐊᑐᕐᑕᐅᓂᖓ.
•	ᐋᕐᕿᓯᒪᐅᑏᑦ ᐊᑐᕐᑕᐅᓂᖏᑦ.
•	ᐃᓚᐅᔪᑦ ᑕᐅᕐᓰᑕᕐᓂᖏᑦ.
•	ᐅᖃᑦᓯᐊᕈᓰᑦ.

ᓇᐅᑦᓯᑐᕐᓂᖅ ᑐᖓᓕᐊᓃᑦᑐᓂᒃ ᐱᔪᓐᓇᓂᕐᓂᒃ:
•	ᐋᕐᕿᓯᒪᐅᑏᑦ ᐊᑐᕐᑕᐅᓂᖏᑦ.
•	ᑕᑯᑎᑦᓯᓂᖅ ᑐᑭᓯᒪᔭᐅᓂᖏᓐᓂᒃ ᐊᑐᕐᓂᐸᐅᑦᓱᑎᒃ ᐃᓘᓐᓈᒎᕐᑐᐃᓗ ᑐᑭᓕᐊᕆᔭᕕᓃᑦ.
•	ᐱᓇᓱᐊᕆᐊᓕᓐᓂᒃ ᐱᓇᓱᐊᕐᓂᖅ.

ᐊᒥᓱᐃᓕᕿᖓᔪᓂᒃ ᐱᔪᓐᓇᓃᑦ: 

•	ᓴᓇᑐᔫᓗᓂ ᐱᓐᖑᐃᒍᓐᓇᓗᓂ.
•	ᐱᒋᐅᕐᓴᐸᓪᓗᓂ ᖃᕿᐊᕐᓯᓂᕐᒥᒃ.
•	ᐱᓀᓗᑕᕐᓂᒃ ᐋᕐᖀᕙᓪᓗᓂ.
•	ᐊᑐᕐᐸᓗᓂ ᖃᐅᔨᔭᕕᓂᕐᒥᓂᒃ.
•	ᑐᓴᐅᒪᖃᑎᒌᓐᓂᖃᕐᐸᓗᓂ ᓈᒻᒪᓈᕐᑐᑯᑦ.
•	ᑎᒍᓯᕙᓪᓗᓂ ᓱᕐᕃᒍᓐᓇᓱᑎᒃ ᐱᓇᓱᐊᕈᓯᐅᒋᐊᓕᓐᓂᒃ.


